
G I O R N A L E S TORI CO E L E T T E R A R I O D E L L A L I G U R I A



L’insci de fuò, passand’in trà sà braia,

Per poèri attaccà derrè à ra cova;

O se vouze in derrè, dixe, e una baia,

Mi voglio esse ro primo à fane prova,

Seghìme tutti, e no ve dubitai,

Ch’à ve ri dago ancuoi tutti amazzai.



XVI.

Quando barba Vincenso Calidon

Vè  che Benaia è stao ro primo à insci,

Comenza à giastemà Peiro de Gion,

Che ro vorreva à tutti muoi tegnì.

O se ghe vouze, e ghe dà un mostazzon,

Piglia, ghe dixe, e godiro[1] per mì,

Te mostrerò con chi haverai à fà,

Zà che de tanto honò me vuoi privà.



XVII.

L’insci donca de fuò con tanta stizza,

E si se vouze à quei, ch’eiran[2] con ello,

Ghe dixe, mi ne voglio fà[3] suscizza,

Mi ri voglio scanà con sto cotello;

No dubità, Zane Maria Pelizza,

Metti buon cuò, stamene pù in cervello,

E se ti vouzi mai fazza in derrè,

Mi te caccio stà spà d’in tro perè.



XVIII.

Te ghe ra ficco tutta, à ra fè santa,

Se ti ei si matto de votà ra schena,

Mi te passo ra ventre tutta quanta,

E te ra garbo com’una[4] mezena;

No gh’è nexun, che nò voglie aotretanta,

S’ò no seghe, provà da este mae pena,[5]

E per nexun no ve ro mando à dì,

Mà con ra bocca hà ve ro digo mi.



XIX.

O no besuogna fà de strechezon,

O no besuogna mia zogà de testa,

Ne besuogna mirà de[6] sguerzezon,

Se mi à buon’hora v’anunzio ra festa,

E nexun vaghe là com’un chiorlon,

Mà tutti staghen[7] co ra mente lesta,

Che s’à m’accorzo, che se voute fazza

Mi ve spetazzo com’una fugazza.




(1 ) La St. gion.

	↑ goodiro

	↑ a chei ch’i eira

	↑ disce a n'oglio fa

	↑ I purresci ben esse ciù d’ottanta,
Guai a ro primo chi me sgarra a rena.

